
§ 37 naapertorlugu apeqqummi nr. 2011-110-imi apeqqutinut 1, 5, 7, 8 aamma 9-
mut akissuteqaat 
Asasara Niels Thomsen

Ineqarnermut soqutiginninnerit apeqqutilliinerillu pillugu qujanarsuaq.

Siusinnerusukkut  nalunaarutigineqareersutut  apeqqutigisannut  akissuteqaammi 
matumani apeqqutit 1, 5, 7, 8 aamma 9 kisimik pineqarput.

Apeqqut 1:
Aningaasat  qanoq  amerlatigisut  Namminersornerullutik/Namminersorlutik  Oqartussat 
ataatsimut piviusumik atorsimavaat inissanik sanaartornermut (ineqarnerup iluani) ukiuni 
ataasiakkaani piffissami 2006-mit 2010 ilanngullugu? ”Ataatsimut piviusumik” oqarnermi 
pineqarpoq,  aningaasat  sanaartornermut  atorneqarsimanissaat  Sanaartugassanut 
Iluarsagassanullu  Aningaasaateqarfimmut  inissinneqaannaratik  kingusinnerusukkut 
atugassanngortinneqarlutik.

Akissut: 
Ineqarnermut,  Attaveqarnermut  Angallannermullu  Naalakkersuisoqarfik  ineqarnermi 
inissialiortiternermut  atukkanut  ataatsimoortunut  takussutissiamik  ataatsimoortumik 
suliaqarsinnaanngilaq,  tassani  ineqarnermut  aningaasalersueriaatsit  arlallit 
atuutsinneqarmata.

Ineqarnermut,  Attaveqarnermut  Angallannermullu  Naalakkersuisoqarfik  ukiut  tamaasa 
Inatsisartut  Aningaasaqarnermut  Ataatsimiititaliaannut  inissianut  aningaasaliissutit 
agguarneqarnerat pillugu ilisimatitsissummik suliaqartarpoq.

Ilisimatitsissummi  tassani  aningaasalersueriaatsit  assigiinngitsut  immikkoortillugit 
nassuiarneqartarput,  periaaserlu  taanna  aamma  apeqqut  1-imut  akissummi 
atorneqassaaq.

30. juni 2011

Tassalu 2006-imiit 2010-mut aningaasalersueriaatsini assigiinngitsuni aningaasaliissutit 
atukkallu imatut agguarneqarput. 

Mio. kr. 2006 2006 2007 2007 2008 2008 2009 2009

Konto pingaarneq Aningaasaliissutit Atukkat Aningaasaliissutit Atukkat Aningaasaliissutit Atukkat Aningaasaliissutit Atukkat

87.72.21 Inissianik 

kommuninit

attartortitassanik 

tapiissutitalimmik 

sanaartorneq

22,3 30,1 45,0 27,5 50,7 41,2 69,8 24,7

87.72.22 

Nunaqarfinnut

isorliunerusunullu 

inissialiortiternermut 

pilersaarut

52,0 59,7 73,2 39,6 71,8 43,7 20,0 16,8

89.72.11 Nammineq 

inissianik 

tapiissutitalimmik 

sanaartorneq

108,1  140,9 140,7 49,2 49,2 43,2 39,9

87.72.23 Ineqarnermut 

tapersiissuteqartarneq

, iluarsaassinermut 

tapiissutit

5,0 2,2 9,0 5,7 11,0 8,5 1,5 4,0

89.72.21 

Inissialiortiternermut 

tapiissutit, 

iluarsaassinermut

immikkullu ittumik 

aserfallatsaaliuinermut 

taarsigassarsititsineq

10,0 7,0 9,0 6,3 7,0 5,9 3,0 7,0

Katillugit 197,4 99,0 277,1 219,8 189,7 148,5 137,5 92,4

Takussutissiaq 1. 2006-imiit 2010-mut aningaasaliissutinut atukkanullu takussutissiaq
Malugalugu, kontomi pingaarnermi 89.72.11-mi ukiumut aningaasaliiffiusumut 2006-imut atukkat 
allanneqarsimanngimmata,  paasissutissat  piffissaq  eqqorlugu 
pissarsiarineqarsinnaasimmanngimmata.

Apeqqut 5:
Aningaasat qanoq amerlatigisut Naalakkersuisut, taassumalu ataani Illuut A/S, inissanik 
sanaartornermut  atulikkersaarpaat  2011-minngaanniit  siumut  ukiuni 
missingersuusiorfiusuni  tamani  agguarneqarluni  apeqqutit  aappaanni  sumiiffinni 
taakkartorneqartuni.

Akissut:
2011-mut  Inatsisartut  Aningaasanut  Inatsisaanni  kontomi  pingaarnermi  89.72.12 
Inissialiortiternerit  aamma  taartissanik  inissialiortiterneq,  2011-mut,  2012-imut,  2013-
imut kiisalu 2014-imut aningaasaliissutissat  990,5 mio. koruuniusut ilanngunneqarput. 
2011-miit  2014-imut  suliassat  maannakkorpiaq  suliassanut  ukununnga  imatut 
eqikkarneqarsinnaapput:

• Nanortalik, 2011, ilaqutariinnut illu ataaseq marlulluunniit, tamarmik immikkut 
sisamanik inissiartaqartut

• Nanortalik, 2014, ilaqutariinnut illu ataaseq marlulluunniit, tamarmik immikkut 
sisamanik inissiartaqartut

• Qaqortoq, 2011, illoqarfimmi illu 12-inik inissiartaqartoq
• Qaqortoq, 2013, illoqarfimmi illu ataaseq marlulluunniit, tamarmik immikkut 12-

inik inissiartaqartut
• Nuuk, 2011, Pisissiani inissiat 84-it
• Nuuk, 2011, Sarfarsunni inissiat 28-t
• Nuuk, 2011, Pingorsuarmi inissiat 300-t
• Nuuk, 2011, Innartalimmi inissiat 96-it
• Nuuk, 2012, Pisissiani inissiat 72-it
• Nuuk, 2014, Imeqarfiup kitaani inissiat 150-it
• Sisimiut, 2011, illoqarfimmi illut pingasut, tamarmik immikkut 12-inik 

inissiartaqartut
• Sisimiut, 2014, illoqarfimmi illut marluk pingasulluunniit, tamarmik immikkut 12-

inik inissiartaqartut
• Aasiaat, 2011, ilaqutariinnut illu ataaseq marlulluunniit, tamarmik immikkut 

sisamanik inissiartaqartut
• Aasiaat, 2013, ilaqutariinnut illu ataaseq marlulluunniit, tamarmik immikkut 

sisamanik inissiartaqartut
• Ilulissat, 2011, illoqarfimmi illut marluk, tamarmik immikkut 12-inik 

inissiartaqartut
• Ilulissat, 2014, Illoqarfimmi illu ataaseq marlulluunniit, tamarmik immikkut 12-inik 

inissiartaqartut
• Tasiilaq, 2011, ilaqutariinnut illu ataaseq marlulluunniit, tamarmik immikkut 

sisamanik inissiartaqartut
• Tasiilaq, 2013, ilaqutariinnut illu ataaseq marlulluunniit, tamarmik immikkut 

sisamanik inissiartaqartut

Aningaasanut  inatsimmit  aningaasaliissutit  saniatigut  avataaniit 
aningaasalersuisoqassaaq,  soorlu  realkredittimit  imaluunniit  aningaaserivimmit 
taarsigassarsinikkut.

Apeqqut 7:
Oqallittarnermi Nuuk, Sisimiut, Ilulissat Qaqortorlu eqqaakkajunneqartarput tassaasutut 
illoqarfiit  sisamat  ineriartornermi  qitiusutut.  Naalakkersuisut  taamatut  oqaaseqaat 
isiginerlugu  arlaatigut  aningaasaqarnikkut  piviusorsiortortaqartutut?  Aamma 
Naalakkersuisut  nalilernerlugu  illoqarfinni  taakkunani  immaqa  aningaasarsiornikkut 
siuariartorneq,  tamakkiisumik  annertuumilluunniit,  peqquteqartinneqarsinnaasoq 
pisortaniit aningaasaleeqataaffigineqarsimasut inissanut aningaasaliinerit?

Akissut: 
Pisariaqartitsiviunerpaasuni  sanaartornissamik  tamannalu  malillugu  tulleriiaarinissamik 
kissaateqarnerput  Naalakkersuisunit  aalajangiusimaneqarpoq.  Aamma Nuup avataani 
illoqarfinni  allani  sanaartornerunerusoqassasoq  pillugu  Naalakkersuisut  oqarnertik 
aalajangiusimavaat.  Ilinniartunut  inissiani  amerlangaatsiartuni  oquk  annertuumik 
ajornartorsiutigineqartoq  Naalakkersuisut  ilisimalersimavaat.  Ilinniartitaaneq 
Naalakkersuisunit  annertuumik  pingaartinneqarmat,  ilinniartunut  inissianik 

sanaartornissaq  nutarterinissarlu  inissialiortiternermit  pingaarnerutinneqassaaq. 
Ilinniartunut  inissiani  eqqorneqartuni  ajornartorsiutip  annertussusia  paasiniaaffigalugu 
Naalakkersuisut  aallartippaat.  Tamatuma  kingunerisaanik  ilinniartunut  inissianik 
sanaartornissaq  ataatsimut  isigalugu  allanngortiterisoqarsinnaanera 
qularineqassanngilaq.

Kalaallit Nunaanni sumiiffinni arlalinni, ilaatigullu Tasiilami Sisimiunilu sanaartugassanik 
Naalakkersuisut  neqerooruteqartitsineranni  m2-mut  akiusut 
akuersaarneqarsinnaanngitsumik  qaffasippallaarsimapput,  taamaattumillu  akit  taakku 
appartinniarlugit  suliniutinik  ingerlatsisoqarpoq.  Tamanna  sinerissami  sanaartugassat 
kinguaattoornerinik  kinguneqassaaq.  Naalakkersuisut  sulisitsisunik 
ataatsimeeqateqaqattaarnerini  erseqqissarneqarpoq,  akit  aatsaat 
akuersaarneqarsinnaasunik  annertussuseqarpata  Naalakkersuisut 
inissialiortitersinnaasut.  Ataatsimut  isigalugu  Nuummi  akit  sinerissap  sinneranut 
sanilliullutik  apparsimapput,  tamannalu  ineqarnermut  akiliutit  akuersaarnartumik 
annertussusilernissaannut  pisariaqarpoq,  tassani  attartortut  akiliisinnaanissamut 
aningaasaqarnermikkut periarfissaqarnissaat eqqarsaatigineqarluni.

Apeqqut 8:
Naalakkersuisut  ataani  tunngavilersuutigisanni  inissanik  sanaartornermut 
tunngaviusumik  isummersuutikka  isumaqatigalugit  nalunaarutigisinnaanerlugu, 
aammalu  Naalakkersuisunut  ilaasortaq qanoq isumaqarpa tamanna isumaqatigiinneq 
tigussaasunngorluni  ersersinneqartoq  ineqarnermut  politikkimi?  Taassuma  ataani 
aamma  immikkut  paasissutissiissutigitikkusunnarpoq,  qanoq  annertutigisumik 
Naalakkersuisunut  ilaasortap,  uattulli,  isumaqarnersoq  inissanik  sanaartornerup 
annertunerpaamik  ikorfartussagaa  innuttaasut  namminneq  inissanut  kissaataat, 
innuttaasunit ersersinneqarluni inissanut utaqqisuni naqitsinikkut sumiiffinni innuttaasut 
namminneq nutserfigisaanni, najugaqarfinniunngitsoq innuttaasut qimagarfigisaanni? 

Akissut: 
Illoqarfinni arlalinni inissianik sinnilinnik peqartoq aammalu illuutinik matooraasoqartoq 
Naalakkersuisut  eqqumaffigaat.  Taamatuttaaq  inissianik  iluarsaassinerit 
annertunerusumik  Nuup  avataani  aallunneqartut  Naalakkersuisut  eqqumaffigaat. 
Nuummi  pilertortumik  iluarsaassinissamut  pisariaqartitsiviusut  2.000-it  sinnerlugit 
amerlassuseqartutut,  aammalu  130.000  m²-t  sinnerlugit  annertussuseqartutut 
naatsorsorneqarsinnaasut  misissuinerit  kingulliit  takutippaat.  Iluarsagassat  m²-mut 
14.000  koruuninik  aningaasartuuteqarfiussappata,  aningaasartuutissat  1,8  mia. 
koruunerpiaassapput.  Taamaattumik  inissianik  iluarsaattarialinnik  isaterilluni  inissianik 
nutaaliaasunik nutaanik sanaartornissaq politikkitut atussallugu pitsaasuussaaq. Inissiaq 
pisoqaq iluarsaanneqartoq nutaatut isikkoqalersinnaanngilaq, tassaajuassalluni inissiaq 
pisoqaq iluarsaanneqarsimasoq, inissiatut pisoqqatut akornutissartaqartuartoq.

Aamma  maannakkut  attartortuusunit  aningaasarissaartut,  taamaattumillu  inissianik 
nammineerlutik  pigisassaminnik  tigusisinnaasut  arlaqarmata  Naalakkersuisunit 
eqqumaffigineqarpoq.  Attartortut  ”namminneerlutik  najukkaminni  naalagaalernissamut” 
periarfissaannut  tassunga  tapersersuinissaq  Naalakkersuisunit  pingaartinneqarpoq. 
Taamaattumik  attartortut  inissianut  nutaanut,  Namminersorlutik  Oqartussat,  soorlu 
Illuutileqatigiiffik  Illuut  A/S  aqqutigalugu  sanaartugaannut  iserternissamut 
neqeroorfigineqarnerinut atatillugu tamanna periarfissiissutigineqarpoq. 

Aamma  nammineq  piumasamik  nuttarsinnaaneq  Naalakkersuisut  tapersersorpaat, 
tassanilu  innuttaaqativut  suliffissaqarneq,  ilinniagaqarneq inuunermilu  pitsaanerusunik 
atugassaqarneq  malillugu  nuussinnaanerat  periarfissaqartinneqarpoq.  Taamaattumik 
nuttarsinnaaneq naammassineqassappat sumiiffinni innuttaasut nuuffissaanni inissianik 
sanaartornissaq pingaaruteqarpoq.

Apeqqut 9:
Naalakkersuisut tigussaasunik pilersaaruteqarnerlutik inissanik sanaartornermut allatut 
tulleriiaarinissamik  imaluunniit  aningaasaliissutinik  annerusumik  allannguinissamik, 
eqqarsaatiginngikkaanni  naatsorsuutigineqarsinnaasut  saqqummiunneqarumaarlutillu 
piviusunngortinneqarumaartut  Akileraartarneq  Atugarissaarnerlu  pillugu 
Isumalioqatigiissitap siunnersuutigisimasai? 

Akissut:
Ukiuni  tulliuttuni  ineqarnermut  suliassaqarfimmi  periusissanut  siunnersuummik 
Naalakkersuisut  suliaqaleruttorput.  Periusissani  inissiaatit  maannakkut  pigineqartut 
isummerfigineqassapput,  aammalu  inissianik  iluarsaassinissamut,  atasinnaassutsimik 
sivitsuiniarnermut  isaterinissamullu  siunnersuuteqartoqassalluni.  Tamatuma saniatigut 
ineqarnermut  suliassaqarfimmi  periusissami  nutarterinissamut,  minnerunngitsumillu 
sumiiffinni  inissianik  annertuumik  atorfissaqartitsiviusuni  inissiat 
amerlisinneqarnissaannut  siunnersuusiortoqassaaq.  Tamatumunnga  atatillugu 
inissianik,  tassalu  inissianik  attartortittakkanik  inissianillu  nammineerluni  pigisanik 
assigiinngitsunik  angissusilinnik  neqeroorutigineqarsinnaasunik  peqarluarnissaq 
pingaaruteqarpoq.

Apeqqutit  2,  3,  4  aamma 6  septembarip  qaammataata  affaata  siulliup  ingerlanerani 
akineqarumaarput.

Inussiarnersumik inuulluaqqusillunga

Jens B. Frederiksen





Utaqqisut allattorsimaffiat nalinginnaasoq
Illoqarfik Nan Qaq Nar Paa Nuuk Man Sis Kan Aas Qas Ilu Qeq Uum Upv Qaa Tas Ittoq Total
Amerlassusai katillugit, inissiarsuit 37 191 101 82 1231 143 448 245 53 431 36 89 25 3.112


1-mik initallit 11 54 29 33 263 34 80 47 15 78 12 39 1
2-nik initallit 26 125 72 52 659 94 261 145 41 261 26 68 10
3-nik initallit 20 87 44 41 527 39 162 91 29 193 16 59 15
4-nik initallit 7 33 7 19 318 22 68 42 12 77 7 25 3
5-nik initallit 0 8 1 3 126 10 5 5 2 5 0 6 0
6-nik initallit 0 2 0 0 36 0 4 0 1 2 0 1 0


Amerlassusai katillugit, illut 1 0 0 0 0 0 0 0 3 0 0 0 0 5 1 6 1 17
1-mik initallit 0 0 0 0 0 0
2-nik initallit 0 1 1 0 0 0
3-nik initallit 1 2 4 1 5 1
4-nik initallit 1 0 2 1 4 0
5-nik initallit 0 0 0 1 1 0
6-nik initallit 0 0 0 1 0 0


Sulisunut inissiani utaqqisut 0 10 2 1 157 11 22 1 20 7 36 1 4 2 2 9 0 285
1-mik initallit 0 0 0 1 1 0 0 2 3 0 0 1 0 0 0
2-nik initallit 4 2 1 61 0 7 1 17 7 13 1 3 0 0 4
3-nik initallit 3 0 0 73 7 3 0 6 4 14 0 5 1 1 4
4-nik initallit 1 0 0 22 1 8 0 8 2 6 0 1 1 1 1
5-nik initallit 2 0 0 2 2 2 0 4 1 1 0 1 0 1 0
6-nik initallit 0 0 0 0 0 0 0 1 1 0 0 0 0 0 0


Oqaaseqaat 1:  Qinnuteqartut inissiat angissusaannut arlalinnut ataatsikkut allatsissimasinnaapput.







Allamut utaqqisut (nuunnissamik kissaateqartut)
Illoqarfik Nan Qaq Nar Paa Nuuk Man Sis Kan Aas Qas Ilu Qeq Uum Upv Qaa Tas Ittoq Total
Namm. Oqart. pigin. Inissiarsu.  qinn. 5 24 15 27 233 66 82 84 23 80 14 13 1 667
*) Inissiap angissusaa qinnutigineqartoq


1-mik initalik 0 0 6 4 7 5 0 5 4 3 1 6 0
2-nik initalik 5 14 13 16 109 31 34 43 9 29 7 8 0
3-nik initalik 0 16 3 9 98 20 29 33 16 36 7 9 1
4-nik initalik 0 4 1 7 66 17 28 17 11 25 3 3 0
5-nik initalik 0 0 0 1 27 6 5 4 3 1 0 1 0
6-nik initalik 0 0 0 0 9 2 1 0 1 0 0 0 0


Namm. Oqart. pigin. Illuinnarnut qinn. 0 0 0 0 0 2 0 0 1 0 2 2 1 2 2 1 0 13
*) Inissiap angissusaa qinnuteqaatigineqartoq


1-mik initalik 0 0 2 0 0 1 0 0
2-nik initalik 0 0 2 0 0 2 0 0
3-nik initalik 0 0 2 1 1 1 1 1
4-nik initalik 1 1 1 1 0 0 1 0
5-nik initalik 1 1 0 0 0 0 1 0
6-nik initalik 0 0 0 0 0 0 0 0


Qinnuteqartut katillugit:


Sulisunut inissiani utaqqisut 0 1 0 0 36 4 5 0 3 0 9 1 0 0 0 2 0 61
*) Inissiap angissusaa qinnuteqaatigineqartoq


1-mik initalik 0 0 1 0 0 0 0 0
2-nik initalik 0 8 1 2 0 2 0 1
3-nik initalik 1 17 1 0 1 5 0 1
4-nik initalik 0 15 1 3 1 3 1 1
5-nik initalik 0 8 0 1 1 0 0 0
6-nik initalik 0 1 0 0 1 0 0 0


Oqaaseqaat 1:  Qinnuteqartut inissiat angissusaannut arlalinnut ataatsikkut allatsissimasinnaapput.

§  37  naapertorlugu  apeqqummut  nr.  2011-110-mut  akissut,  apeqqutit  2,  3,  4 
aamma 6


Asasara Niels Thomsen


Matumuuna  akissutit  sinneri,  aallaqqaammut  misissuinissap  avataanilu  suleqatinit 
paasissutissanik  pissarsiniarnissap  pisariaqartinneqarnera  pissutigalugu 
akineqarsinnaasimanngitsut nassiunneqarput.


Annertuumik  ajuusaarutigalugu  ilisimatitsissutigineqassaaq,  paasissutissat 
akissuteqarnissamut  atorneqartussat  tamarmik  pissarsiarineqarsinnaasimanngimmata. 
Tamatumunnga  ilaatigut  sulisut  taarseraannerat,  jornaliseeriinerup  amigarnera  il.il. 
pissutaapput.


Apeqqut 2:
Apeqqummi  siullermi  atuinerit  nalunaarsorneqarsimasut  qanoq  sumiiffinni  ukunani 
agguataarneqarsimappat?
- Nuuk
- Sisimiut 
- Ilulissat
- Qaqortoq
- Illoqarfiit sinneri
- Nunaqarfiit.


Akissut:
Apeqqut  1-imut  akissut  innersuussutigalugu  agguataarnerat  aamma 
aningaasalersueriaatsinut assigiinngitsunut naatsorsugaapput. Aningaasalersuinissamut 
periarfissani  assigiinngitsuni  2006-imiit  2010-mut  aningaasaliissuteqartoqaraluartoq 
atuisoqarsimagaluartorlu  suliassaqarfiit  ilaanni  ukiuni  tamani  inissiat  amerlassusaat 
allanneqarsimanngitsoq  Ineqarnermut,  Attaveqarnermut  Angallannermullu 
Naalakkersuisoqarfiup eqqumaffigaa.


09. august 2011

87.72.21 Inissianik kommuninit
attartortitassanik tapiissutitalimmik sanaartorneq 2007 2007 2008 2008 2009 2009 2010 2010


 
Amerl


. Kvm Amerl. Kvm Amerl. Kvm Amerl. Kvm
Tasiilaq 5 75     12 59,4
Ammassalik     12 59,1   
Qaqortoq 18 54 18 54 12 53,8   
Paamiut 5 80   10 105   
Nuuk     72 71,9-134,9   
Nanortalik 4 80 1  10 80-105   
Alluitsup Paa 7 72,5       
Narsaq 4 55 7 165     
Aasiaat 6 106 6 106     
Ilulissat 2 64 4 96,6     
Qeqertarsuaq 3 103 4 103     
Ikerasak 2 86,5       
Upernavik 2 105 3 105     
Ittoqqortoormiit 2 60 2 60     
Kangerlussuaq 6  2      
Sisimiut   40 89     
Uummannaq   3 86     
Katillugit 66  90  116  12  


87.72.22 Nunaqarfinnut
isorliunerusunullu inissialiortiternermut pilersaarut 2007 2008 2009 2010
Kullorsuaq    8
Qaanaaq 4 9  4
Maniitsoq   3  
Sisimiut   1  
Ilulissat   3  
Upernavik 24 18 5  
Nanortalik 1 6   
Kangaatsiaq 1    
Ilulissat 5    
Uummannaq  3   
Tasiilaq 5    
Ittoqqortoormiit 1 1   
Qaqortoq  5   
Narsaq  2   
Aasiaat  1   
Ilulissat  8   
Katillugit 41 53 12 12


87.72.23 Ineqarnermut tapersiissuteqartarneq, 
iluarsaassinermut tapiissutit 2008 2009 2010
Arsuk   1
Kangaamiut   1
Akunnaaq   1
Saqqaq   1
Illorsuit   1
Nanortalik 11 1  
Aasiaat 12 1  
Ammassalik 6 2  
Narsaq 5 1  
Paamiut 1 3  

Nuuk 4 2  
Maniitsoq 8 1  
Qaanaaq 4 1  
Qeqertarsuaq 10 1  
Qasigiannguit 15 3  
Qaqortoq 1   
Sisimiut 11   
Kangaatsiaq 14   
Ilulissat 9   
Uummannaq 10   
Katillugit 121 16 5


89.72.11 Nammineq tapiissutitalimmik sanaartorneq 2007 2008 2009 2010
Qaqortoq 10 30 5 3
Nuuk 284 165 21 103
Maniitsoq 7 3 1 1
Sisimiut 57 15 9 27
Ilulissat  11 10 10
Aasiaat 1  1 1
Narsaq     
Upernavik   1  
Ilulissat 89    
Uummannaq 1    
Katillugit 449 224 48 145


89.72.21 Inissialiornermut tapiissutit, 
iluarsartuussinissamut aamma immikkut ittumik 
aserfallatsaaliuinissamut taarsigassarsiat 2008 2009 2010
Aasiaat 7  1
Nanortalik 2 2 3
Qeqertarsuatsiaat   1
Sarfannguaq   1
Tasiilaq   1
Tasiusaq/UPV   1
Uummannaq 6 2 2
Narsaq 3 3  
Kangaatsiaq 3 1  
Maniitsoq 5 2  
Sisimiut  1  
Qasigiannguit 5 1  
Qeqertarsuaq 2 1  
Upernavik 2 2  
Paamiut 7   
Qaanaaq 1   
Ammassalik 1   
Katillugit 44 15 10


Apeqqut 3:
Inissat  qassit,  ajornanngippat  initussuseq  kvadratmeterinngorlugu  uuttuutigalugu, 
apeqqummi siullermi ukiuni ataasiakkaani ataatsimullu piviusumik sananeqarsimappat, 
ilagalugu  aallartinneqarsimallutik,  apeqqummi  siullermi  aningaasartuutitut 
nalunaarsorneqartuni.  Akissut  apeqqutit  aappaanni sumiiffinnut  taagorneqarsimasunut 
agguataaqquneqarpoq.

Akissut: 
Aningaasalersueriaatsip  Inissianik  kommuninit  attartortitassanik  tapiissutitalimmik 
sanaartornerup  saniatigut  inissiat  kvadratmeterimut  angissusiisa  katinnerat 
pissarsiarineqarsinnaasimanngilaq. Tassani apeqqut 2-mut innersuussisoqarpoq.


Apeqqut 4:
Maannakkut  pisumut/  kingullermik  nalunaarsorneqarsimasumit  nalunaarsuummik 
kissaateqarpunga  inissianut  nalinginnaasunut  nalinginnaasumik  utaqqisut  aammalu 
piffissaq  utaqqiviusoq  agguarneqarsimassalluni  apeqqutit  aappaanni  sumiiffinni 
taakkartorneqartuni.


Akissut:
A/S  Inissiaatileqatigiiffik  INI-mit  ilanngussaq  ilaliunneqartoq  innersuussutigineqarpoq, 
tassanilu inissarsiortut amerlassusaat allassimavoq. Tassunga tunngatillugu erngerlugu 
oqaatigineqassaaq,  illoqarfinni  arlalinni  inissianik  inoqanngitsoqarmat.  Tassalu  soorlu 
Qaqortumi, Narsami, Paamiuni aamma Maniitsumi inissianik inoqanngitsoqarpoq, kiisalu 
soorlu Nuummi, Sisimiuni Ilulissanilu annertuumik inissaaleqisoqarluni.


Apeqqut 6:
Inissat  qassit,  ajornanngippat  initussuseq  kvadratmeterinngorlugu  uuttuutigalugu, 
apeqqutit  tallimaanni aningaasartuutitut  nalunaarutigineqartunut naatsorsuutigineqarpa 
sananeqassasut?  Akissut  kissaatigineqarpoq  apeqqutit  aappaanni  sumiiffinnut 
taakkarsorneqartunut agguarneqassasoq. 


Akissut: 
Unammilleqatigiinneq  kiserluinnaat  eqqarsaatigalugu  apeqqut  siumoortumik 
akineqarsinnaanngilaq.  Nunap  Karsiata  akinut  qanoq  amerlatigisunik 
akileerusussinnaaneranik saqqummiussinnginnissap pingaaruteqarnera tamatumunnga 
pissutaavoq.  Assersuutigalugu  ilisimatitsissutigisinnaavara,  tallimanngornermi  juunip 
ulluisa  15-ianni  nal.  15.00  Nuummi  innartalimmi  inissiat  96-it  sananeqarnissaat 
suliariumannittussarsiuunneqarpoq.  Suliassami  inissiat  96-it,  illunut  arfinilinnut, 
tamarmik  immikkut  16-inik  inissiartalinnut  aammalu  ininut  quleriinnut  arfinilinnut 
agguarneqarsimasunut  agguagaasut  pineqarput.  Suliassat  immikkoortunngorlugit 
neqerooruteqartitsivigineqarput,  ataatsimut  pingaarnertut  suliassatut 
suliarineqarsinnaallutik.  Suliassanut  immikkoortunut  neqeroorutit  45-t,  aammalu 
ataatsimut  pingaarnertut  suliaqarnissamut  neqeroorutit  pingasut  tiguneqarput. 
Neqeroorutit  qaffasinnersaat  146,5  mio.  koruuninik  naleqarpoq.  Suliassanut 
immikkoortunut  (sanaartornermut  aqutsineq  sulianillu  nakkutilliineq  ilanngullugu) 
neqeroorut  kattussilluni  128  mio.  koruunerpianik  naleqarpoq,  aammalu  ataatsimut 
pingaarnertut suliaqarnissamut neqeroorutit appasinnersaat 117 mio. koruuningajannik 
naleqarluni.  Tassalu  sanasunut  aningaasartuutinut  kvadratmeterimut  akiusoq  13.082 
koruuniuvoq.  Taakku  saniatigut  sanaartorfissagissaanermut,  siunnersorteqarnermut, 
sanatitsisup  nakkutilliineranut,  aningaasalersuinermut  il.il.  aningaasartuutissat 
ilanngunneqassapput.  Tassalu  paasineqarpoq,  Nuummi  sanaartornerup  iluani 
unammilleqatigiilluartoqartoq.  Ataatsimut  pingaarnertut  suliaqarnissamut 
appasinnerpaamik neqerooruteqartuuvoq Atcon Grønland A/S, EMJ Grønland A/S-imit 
pigineqartoq.

Matuma  siuliani  taaneqartunut  nangissutitut  ilisimatitsissutigisinnaavara,  Sisimiuni 
inissiat  36-it  suliariumannittussarsiuunneqarnerat  maannakkut  taamaatinneqarmat. 
Pilersaarut  Kitaa  Arkitekter-init  suliarineqarpoq,  aammalu  suliassaq 
immikkoortunngorlugu  neqerooruteqartitsivigineqarpoq. 
Suliariumannittussarsiuussinermi  tamatumalu  kingorna  entreprenørinut 
isumaqatiginninniarnermi  sanaartukkap  aallartinnissaanut  pisariaqartinneqartumik 
aningaasaqarnikkut  angusaqartoqanngitsoorpoq.  Taamaalilluni  aamma  Ilulissani 
Qaqortumilu suliassamut tunngaviusut ajoraluartumik unittoortinneqarput.


Tamanna  tunngavigalugu  aalajangerneqarpoq,  Sisimiuni,  Ilulissani  Qaqortumilu 
sanaartornerit  ataatsimoortillugit  tamakkiisumik  ataatsikkullu  ingerlanneqartussatut 
neqerooruteqartitsivigineqassasut.  Sanaartugassat  tamakkiisumik  suliassatut 
neqerooruteqartitsiviginerisigut  najukkani  sanasut  piginnaanerisa  tamakkiisumik 
atorluarneqarsinnaanissaat  neriuutigaarput.  Suliassat  ataatsimut 
neqerooruteqartitsivigineqarnerisigut  entreprenørit  suliassamut  ataatsimut 
amerlanerusunulluunniit  neqerooruteqarsinnaapput,  taamatullu  entreprenørit 
suliffissuarnik neqerooruteqartussanik pilersitsisinnaallutik.


Ilisimatitsissutigisinnaavara, suliassat immikkoortillugit neqerooruteqartitsivigineqarnerini 
pitsaanerusumik  angusaqartoqarsimannginnera  pakatsissutigisorujussuugakku. 
Suliassani  kingusinnerusukkut  ineqarnermut  akiliutit  akuersaarnartunik 
annertussuseqalersinnaatinniarlugit  aningaasaqarnerup  annertussusilerneqarnissaa 
pingaaruteqarpoq. Suliassat pingasuusut taakku neqerooruteqartitsivigineqarnissaannik 
pisariaqanngitsumik  kinguarsaanertaqanngitsumik  aallartitseqqullugu  allaffeqarfiga 
qinnuigineqarpoq,  aammalu  kommunit  pineqartut  suliassanut  nunaminertanut 
tunngassuteqartut il.il. pillugit attaveqarfigineqarumaarput.


Inussiarnersumik inuulluaqqusillunga


Jens B. Frederiksen





